«Қазақ хандығының құрылуы» тақырыбына
әдістемелік нұсқаулық (1-сабақ)

	Бөлім
	Біртұтас қазақ мемлекетінің құрылуы

	Сабақтың тақырыбы
	Қазақ хандығының құрылуы

	Зерттеу сұрағы 
	Неліктен Қазақ хандығы Орталық Азиядағы ұлттық мемлекет деп саналды?

	Оқу мақсаттары
	6.3.1.9 – Қазақ хандығы құрылуының тарихи маңызын анықтау;
6.2.3.4 – М.Х.Дулатидің «Тарихи-Рашиди» еңбегінің маңыздылығын түсіндіру;

	Критерии оценивания
	Білу және түсіну: М.Х.Дулатидің «Тарих-и Рашиди» еңбегінің маңыздылығын түсіндіре алады;
Сыни ойлау мен талдау: Қазақ хандығы құрылуының тарихи маңызына дәлел келтіре алады;

	Тарихи концепт (фокус)
	Маңыздылық



Сабаққа қажетті ресурстар:
· Таратпа материалдар;
· Стикерлер;
· Елді басқарған тұлғалардың суреттері;
· Карта;
· А3 пішініндегі қағаз;
· Әр түрлі түсті маркерлер.
Сабаққа дайындық.
Сабаққа қатысты таратпа материалдарды алдын-ала дайындап қойыңыз.
Сабаққа ескертпе. Бұл сабақ оқушыларды Қазақ хандығының құрылуы себептерімен таныстырады. Сабақ маңыздылық концептісі негізінде құрылған. Оқушылар сабақта алған білімдерінің негізінде тарихи оқиғалардың себептерін анықтай отырып, олардың маңыздылыққа алып келгенін талдайды. Олар Қазақ хандығының құрылуы Таратпа материалдарды қолдана отырып, сұрақтарға талдау жасайды. Топта жұмыс жасау дағдыларын дамытады, қорытындылар шығарады. Оқушылар жеке, жұптық және топтық жұмыстарда белсенді қатысады.
Сабақтың басы. Сабақты Астана қаласындағы Керей мен Жәнібек хандардың мүсіні бейнеленген фотосуретті және Қазақ хандығының картасын іліңіз немесе презентация арқылы көрсетіп әңгіме өрбітіңіз. Оқушылардың назарын суретке аударып, 
 Суретте кімдердің мүсіндері бейнеленген? 
 Неліктен бұл тұлғалардың мүсіндері Ақ Ордаға жақын жерде орналасқан?
 Қашан өмір сүрген? 
 Қалай ойлайсыңдар, карта мен суреттің арасында қандай байланыс бар? деген сұрақтарды қою арқылы әңгімелесіп, тақырып бойынша не білетіндерін нақтылаңыз.
Жаңа сабақтың тақырыбын бастапқы ынталандырушы материал арқылы болжап алғаннан кейін, презентацияның көмегімен сабақтың оқу мақсаттары, бағалау критерийлері және зерттеу сұрағымен таныстырыңыз.
Келесі қадамда алдыңғы тақырыптарда өткен Моғолстан мен Әбілқайыр хандығы туралы білімдерін еске түсіріп, сабақтастырыңыз. (мысалы, Моғолстан мен Әбілқайыр мемлекеттеріндегі оқиғалар қандай саяси өзгерістерге әкелді? тақырыбын қарастырғанда Керей мен Жәнібек туралы не білдік? деген сұрақ қойып нақтылау)
«Қазақ елі» мультфильмінен (5 минут) үзінді көрсетіп, сұрақтарғса жауап беру мақсатында келесі мәселелерді назарда ұстауды ескертіңіз.
(Сұрақтар қойып, Керей мен Жәнібектің өскен ортасы, жеке бас қасиеттеріне, тәрбиесіне назар аудартып, құндылықтарды бойына сіңіру)
- Керей мен Жәнібектің әкелері бір-біріне кім болған?
- Олар балалық шағында қандай тәрбие алды? 
- Тәлімгер ұстаз Керей мен Жәнібекке неліктен қиын тапсырмалар берді?
- Таңбалы тасқа қатысты қандай аңыз бар?

Дескриптор:
- Керей мен Жәнібек сұлтандардың туыстық қатынастарын түсіндіреді;
- Керей мен Жәнібек сұлтандардың қалай тәрбиеленгенін сипаттайды;
- Ел басқаратын тұлға болып қалыптасу үшін Керей мен Жәнібек сұлтандар неге дайын болуы керек екенін анықтайды;
- «Таңбалы тас» туралы аңызды еске түсіріп, ел үшін маңыздылығына дәлел келтіреді.

Зерттеу және талдау
		Оқушыларды 3 топқа біріктіріңіз. Әр топқа зерттеуге және талдауға арналған деректері мен тапсырмаларын үлестіріңіз. 
1-топ Мозаика құрастыру арқылы Қазақ хандығының құрылуын анықтайды. (Қосымша 1) 
Деректі талдауға нұсқаулық:
1) Сөздердің мағынасына қарай мәтін құрастырыңыздар;
2) Маңызды даталар, тұлғалар, оқиғаларды сәйкесінше шоғырландырыңыздар. 
3) Қазақ хандығының құрылған жерін картаға түсіріңіздер.
Дескрипторы:
- Берілген сөздерді ретімен орналастырып, сөйлем құрастыра алады;
- Сөйлемді құрастыруда маңызды даталар, тұлғалар және оқиғаларға негізделеді.
- Қазақ хандығының құрылған жерін кескін картаға түсіреді.
2-топ М.Х.Дулатидің «Тарих-и Рашиди» еңбегін талдайлы. (Қосымша 2) 
Деректі талдауға нұсқаулық:
1. Дерек Керей мен Жәнібек сұлтандар туралы қандай ақпарат береді? 
2. Қандай дерек түріне жатады?
3. Деректен қандай қорытынды шығаруға болады?
Дескрипторы:
- Деректің Керей мен Жәнібек сұлтандар туралы қандай ақпарат беретіндігін анықтайды;
- Деректің түрін ажыратады;
- Дерек бойынша қорытындылар шығарады.

3-топ Қазақ хандығының құрылуы себептерін  анықтайды. (Қосымша 2) 
Деректі талдауға нұсқаулықтар:
· Мемлекеттің құрылуына қандай факторлар әсер етеді?
Қазақ хандығының құрылуына қандай себептер әсер етті? (Бұл тапсырманы орындағанда оқушыларды қолдау мақсатында Қазақ хандығы құрылуының себептерінің бірін жазып, ары қарай жалғастыр деуге болады.)
Мысалы:
Қазақ хандығы құрылуының себептері: 
1. Керей мен Жәнібек сұлтандардың Қазақ хандығын құруға ұмтылуы
2. ........


Қазақ хандығының құрылу себептерін маңыздылық дәрежесі бойынша орналастыр. (Бұл тапсырманы орындағанда оқушыларды қолдау мақсатында Қазақ хандығы құрылуының себептерінің тізімін беруге болады.)
Қазақ хандығы құрылуының себептері: 
1. Керей мен Жәнібек сұлтандардың Қазақ хандығын құруға ұмтылуы
2. Халық бұқарасының Әбілқайыр ханға наразылығының күшеюі
3. Алым-салықтың  көбеюі
4. Әбілқайыр ханның ойраттардан жеңіліп қалуы
5. Қазақ халқының құрылуы және оның жүздерінің айқындалуы
6. Әлеуметтік қатынастардың нығаюы

Дескриптор:
- Мемлекеттің құрылуына қандай факторлар әсер ететіндігін анықтайды;
- Қазақ хандығының құрылуына әсер еткен себептерді түсіндіреді, маңыздылығы бойынша тізбекке орналастырады.
Қалыптастырушы бағалау. Әр топтан өз жұмысының нәтижесін сынып алдында қорғауды шығармашылық тұрғыдан жүзеге асыруды талап етіңіз. Мысалы, постер, шағын баяндама, хабарлама түрінде. Үш топтың тапсырмалары әртүрлі болғандықтан оқушылардың бір-бірін мұқият тыңдауын қадағалаңыз. Сұрақтар қойғызып, талқылау ұйымдастырыңыз. Топтардың бірін-бірі, өзіндік бағалау үшін дескрипторларды беріңіз.
		Интерпретация
	Оқушыларға «Қазақ хандығы құрылуының тарихи маңызы қандай? сауалына жауап алу арқылы сабақты қорытындылауға жұмыстаныңыз. Бұл тапсырманың мақсаты Қазақ хандығының құрылуының маңыздылығын талдау.				
Сабақты бекіту. «Кейіпке енейік» әдісі арқылы жүзеге асады. 
Екі оқушы сабақ басында көрсетілген Керей мен Жәнібек хандардың кейпіне еніп 1 минуттай үнсіз тұрады. Сонан соң қойылған сұрақтарға жауап береді: 
            - Не көріп, не естіп, не сезіп, не ойладыңыз?
- Сыныптастарға қандай тілектеріңіз бар?
Рефлексия
Сабақта алған білімі бойынша сабақ мақсаттарына оралып, өздерінің прогресін бағалату.
Презентациядағы оқу мақсаттарына қайта орылып, оқушылардың барлығы оқу мақсатын игерді /игермеді көз жеткізіңіз.

Үйге тапсырма: «Қазақ елі» мултьфильмінің толық нұсқасын көру.
		
